RO-RÀDH
Tha an stiùireadh seo a’ cur an cèill prìomhachasan agus stiùireadh sònraichte a tha a dhìth gus taic a chumail ri amasan Plana Cànan Nàiseanta Gàidhlig 2018-2023. Tha e a’ cur air adhart lèirsinn airson solar Gàidhlig taobh a-staigh roinn ionnsachadh tràth agus cùram-chloinne mhaoinichte (ITC), agus stiùireadh air ITC Gàidhlig eile nach eil na phàirt den chòir mhaoinichte. Tha sinn an dòchas gun cuidich seo an fheadhainn a tha an sàs ann an roinn ITC na Gàidhlig gus an t-àite ann an ionnsachadh agus leasachadh chloinne a thuigsinn.
Thug Achd na Cloinne agus na h-Òigridh (Alba) 2014 600 uairean a thìde de ITC do gach pàiste aois trì is ceithir bliadhna agus do chloinn aois 2 a bha ion-roghnach ann an Alba bhon Lùnastal 2014. Leudaichidh na h-uairean a thìde de ITC saor is an asgaidh bho 600 gu 1,140 ann an 2020.

Bu chòir do dh’Ùghdarrasan Ionadail a tha a’ toirt seachad foghlam Gàidhlig, no a tha a’ beachdachadh air foghlam Gàidhlig a chur air dòigh, a bhith a’ beachdachadh air ITC mar phàirt de bhuileachadh na còire leudaichte air 1140 uairean a thìde ro 2020.

Airson clann a bhios a’ dol a-steach gu FtG aig ìre na bun-sgoile, thathar den bheachd gu bheil e buannachdail ma bhios iad ann an ITC Gàidhlig an toiseach. Aig an àm seo, chan fheum clann a thèid a-staigh gu BS1 ann an FtG a dhol tro ITC, ged a bhiodh e na bhuannachd. Dh’fhaodte gum beachdaichear air inntrigeadh aig ìre eile ann an suidheachaidhean fìor shònraichte agus bhiodh seo air a mheas airson gach cùis fa leth a rèir poileasaidh an ùghdarrais ionadail/na sgoile.
CÙL-FHIOSRACHADH
Plana Cànain Nàiseanta Gàidhlig 2018 – 23
’S e am prìomh amas aig Plana Cànain Nàiseanta Gàidhlig 2018 – 2023 (PCNG III) gun tèid a’ Ghàidhlig a chleachdadh nas trice, le barrachd dhaoine ann am barrachd shuidheachaidhean. Thèid seo a chur an gnìomh tro bhith a’ cur fòcas air na trì prìomh phrionnsabalan seo: -
· A’ cur ri cleachdadh na Gàidhlig
· A’ cur ri ionnsachadh na Gàidhlig
· A’ brosnachadh ìomhaigh fhàbharach dhan Ghàidhlig
Tha ITC Gàidhlig air a liostadh mar phrìomhachas airson a bhith a’ cur ri ionnsachadh na Gàidhlig. Chan eil teagamh sam bith ann nach e roinn chudromach a tha seo airson a bhith a’ cur ri cleachdadh na Gàidhlig mar ‘iomairt a bhios a’ brosnachadh cleachdadh na Gàidhlig ann an dachaighean agus coimhearsnachdan’.


Gealltanas 1140 uair a thìde
Tha Riaghaltas na h-Alba agus ùghdarrasan ionadail air gealltainn ìre tasgaidh nach fhacas riamh roimhe a dhèanamh ann an ITC tro bhith a’ dùblachadh na còir maoinichte air bho 600 gu 1140 uair a thìde sa bhliadhna bhon Lùnastal 2020 airson a h-uile pàiste aois 3 gu 5 bliadhna, agus airson clann 2 bhliadhna a tha ion-roghnach.
 (
“Alba a dhèanamh mar an t-àite as fheàrr san t-saoghal airson fàs suas le bhith a’ toirt piseach air builean agus a bhith a’ lùghdachadh neo-ionannachd airson gach leanabh, pàiste, màthair, athair agus teaghlach air feadh na h-Alba gus dèanamh cinnteach gum bi an toiseach tòiseachaidh as fheàrr aig a h-uile pàiste nam beatha agus gu bheil iad deiseil airson soirbheachadh."
Caidreachas nan Tràth Bhliadhnaichean
)


Tha am poileasaidh seo ag amas air dèanamh cinnteach gu bheil deagh ionnsachadh tràth agus cùram-chloinne ann do theaghlaichean a tha sùbailte, ruigsinneach agus air prìs reusanta.
 (
STIÙIREADH AIR IONNSACHADH TRÀTH IS CÙRAM-CHLOINNE TRO MHEADHAN NA GÀIDHLIG
)

 (
1
0
)
[bookmark: _GoBack]Gus dèanamh cinnteach gun tèid a’ chòir mhaoinichte air ITC a lìbhrigeadh ann an suidheachaidhean àrd-inbhe, thèid dòigh-obrach Maoineachadh a’ Leantainn a’ Phàiste a thoirt a-steach san Lùnastal 2020 a bharrachd air an sgaoileadh reachdail den chòir leudaichte.
Tha an dòigh-obrach ‘neodrach a thaobh solaraiche’ agus tha i air a daingneachadh le Ìre Nàiseanta a dh’fheumas a h-uile suidheachadh coileanadh ma tha iad airson a bhith nan solaraichean maoinichte. Chan eil e gu diofar a bheil iad san roinn phoblaich, san roinn phrìobhaidich no san treas roinn, no a bheil iad nan luchd-aireachaidh chloinne.
Tha na slatan-tomhais san Ìre Nàiseanta a’ cuimseachadh air na bu chòir clann agus an teaghlaichean a bhith an dùil bhon ITC aca, ge b’ e càite am faigh iad a’ chòir mhaoinichte aca.
Gus a’ chòir mhaoinichte a thoirt seachad, feumaidh gach suidheachadh a bhith air am measadh mar ‘math’ no ‘nas fhèarr’ a rèir tèaman Luchd-sgrùdaidh a’ Chùraim a thaobh càileachd luchd-obrach, stiùireadh agus ceannardas. A bharrachd air sin, fon Ìre Nàiseanta feumaidh suidheachaidhean slatan-tomhais a bharrachd a choileanadh a tha a’ cur ri càileachd iomlan an t-suidheachaidh.

Bidh toirt a-steach 1140 uairean a thìde de ITC sa Ghàidhlig a’ toirt deagh bhuaidh air togail cànain agus air fileantachd a ruigsinn. Le 1140 uairean a thìde, tha cothrom ann cur ri buileachadh agus a bhith a’ toirt piseach air eadar-ghluasad airson clann, an teaghlaichean agus ùghdarrasan foghlaim tro bhith a’ faighinn barrachd cothrom a’ Ghàidhlig a chluinntinn is a chleachdadh bho aois 2 no 3. Tha seo a’ cuideachadh gus turas an neach-ionnsachaidh bho 3-18 a neartachadh.


FEALLSANACHD A THAOBH NA CLOINNE ÒGA AGAINN
Tha rannsachadh làithreach a’ sealltainn gu bheil bunait airson slàinte agus sunnd chloinne air a stèidheachadh aig an ìre as tràithe de bheatha.
 (
‘
Tha fios againn gur e àrainneachd ionnsachaidh na dachaigh as cudromaiche fhathast dhan chloinn
.
 Ach tha an leudachadh, gu sònraichte nuair a thèid a lìbhrigeadh còmhla ri taic teaghlaich eile, a’ cruthachadh deagh chothrom a bhith a’ neartachadh bun-stèidh ionnsachaidh thràth a’ phàiste. 
(Blueprint 2017)
)
Tha fios againn gu bheil an cùram agus an t-àrach a gheibh pàiste bho ro-bhreith air adhart a’ toirt buaidh air an turas beatha aca agus tha ro-innleachd soilleir gus ionnsachadh na Gàidhlig a lìbhrigeadh anns na bliadhnaichean tràtha aca deatamach. Ma gheibhear cothrom air deagh Ghàidhlig aig aois òg, nì sin cinnteach gum faigh a’ chlann uile againn an cothrom as fheàrr air a’ Ghàidhlig.
 (
‘Feumaidh clann agus daoine òga eòlas fhaighinn air làn-bhogadh de dh’àrd-chàileachd mar phàirt de dh’Fhoghlam tro Mheadhan na Gàidhlig gus am bi bunait thèarainte aca sa chànan agus ìre fileantachd a bheir an comas dhaibh togail air an adhartas a tha iad air a dhèanamh sa Ghàidhlig.’ 
(Comhairle air Foghlam Gàidhlig, Foghlam Alba)
)
Tha còir aig a h-uile pàiste a bhith a’ faighinn gràdh gun chumhaichean agus a bhith a’ faireachdainn tèarainte nam beatha làitheil. Gus na blocaichean-togail a bhios a dhìth orra gus fàs agus soirbheachadh nam beatha a thoirt dhaibh. Gus taic a thoirt do leasachadh adhartach, feumaidh sinn na rudan a leanas a thoirt seachad.
· Taic iomchaidh do phàrantan agus luchd-cùraim oir is iadsan na h-inbhich as cudromaiche ann am beatha pàiste agus feumaidh sinn nas urrainn dhuinn a dhèanamh gus taic a thoirt do phàrantan anns an dreuchd seo agus a tha a’ taghadh solar Gàidhlig.
· Àrainneachdan far a bheil comas aig a’ chloinn an ionnsachadh fhèin a chruthachadh agus a bhith a’ dol an sàs ann an ionnsachadh cànan gnìomhach.

· Obair ann an com-pàirteachas le pàrantan gus dèanamh cinnteach gu bheil an toiseach-beatha as fheàrr aig a h-uile pàiste a tha a’ gabhail pàirt ann an ITC Gàidhlig. Le bhith a’ toirt cothrom air buannachdan an dà-chànanais do chloinn, tha sinn gan cuideachadh gus soirbheachadh.
· Tog air modalan àraich teaghlaich a thaobh com-pàirteachadh, gu sònraichte leis an fheadhainn air a bheil neo-ionannachd slàinte agus sòisealta a’ toirt buaidh.


Feumaidh an fheallsanachd iomlan airson ionnsachadh tràth agus cùram-chloinne tro mheadhan na Gàidhlig a bhith ag amas air solar àrd-chàileachd, a tha sùbailte, ruigsinneach agus air prìs reusanta. Bu chòir dha a bhith a rèir feumalachdan na cloinne is nan teaghlaichean fa leth agus a bhith air a thogail air na neartan aig teaghlaichean fa leth. Tha e deatamach gum bi co-ionannachd solair ann eadar Foghlam tro Mheadhan na Gàidhlig agus Foghlam tro Mheadhan na Beurla.
Tha ITC tron Ghàidhlig na chiad cheum chudromach ann am Foghlam tro Meadhan na Gàidhlig. Tha e cudromach a chionn ’s gu bheil e a’ brosnachadh ionnsachadh na Gàidhlig bho aois òg agus a’ cur clann òga air an t-slighe gu Gàidhlig fhileanta.
Tha dleastanas air ùghdarrasan foghlaim a bhith a’ toirt seachad uairean a thìde stèidhichte de ITC gach bliadhna do chloinn aois 3-5 agus do chloinn aois 2 a tha ion-roghnach. Ach, san fharsaingeachd, chan eil dleastanas air ùghdarrasan foghlaim a bhith a’ toirt seachad ionnsachadh tràth is cùram-chloinne dhan fheadhainn aois 0-3. Tha cumhachd roghnach aig ùghdarrasan ionadail ionnsachadh tràth agus cùram-cloinne a thoirt dhan bhuidheann aois seo agus faodaidh iad sin a dhèanamh iad fhèin no le bhith a’ planadh le solaraichean sna roinnean prìobhaidich no saor-thoileach. (faic Eàrr-ràdh A)
Tha ITC tron Ghàidhlig ri fhaighinn ann an cuid de na sgìrean ùghdarrais ionadail airson clann aois 0-3 agus 3-5. Ann an Ùghdarrasan Foghlaim far nach eil solar FtG ann aig an àm seo, tha an stiùireadh seo a’ moladh do dh’ùghdarrasan beachdachadh air ELC Gàidhlig a stèidheachadh mar cheum a dh’ionnsaigh foghlam bun-sgoile Gàidhlig. Ma tha ùghdarras gu bhith a’ toirt seachad Foghlam tro Mheadhan na Gàidhlig aig ìre na bun-sgoile, bu chòir dha beachdachadh air cothroman gus ITC Gàidhlig a stèidheachadh.
Thathar den bheachd gu bheil e riatanach gum bi ITC Gàidhlig air a stiùireadh le cleachdaichean ITC le Gàidhlig aig a bheil na teisteanasan cùram-chloinne buntainneach agus a tha comasach air làn-bhogadh a lìbhrigeadh sa Ghàidhlig.
Dh’fhaodte gun toir ITC tron Ghàidhlig cothrom do phàrantan a dhol an sàs ann an leasachadh cànain am pàiste ann an suidheachadh neo-fhoirmeil le bhith ag ionnsachadh tro chluich, òrain, sgeulachdan, gnìomhan agus geamannan. Bheir seo buannachd an dà chuid do chloinn agus do phàrantan, cuid aca aig nach eil Gàidhlig mar-thà. Bheir e cuideachd cothrom do phàrantan ionnsachadh mu FtG tro phàrantan eile le clann ann an FtG. Tha ITC Gàidhlig fosgailte dhan a h-uile duine agus chan feum Gàidhlig sam bith a bhith aca ro làimh.


GEÀRR-CHUNNTAS AIR SOLAR LÀITHREACH
Solar ITC maoinichte tron Ghàidhlig
Aig an àm seo, tha ITC maoinichte tron Ghàidhlig ri fhaighinn ann an 56 suidheachaidhean ann an 12 ùghdarras foghlaim. Tha ITC Gàidhlig a’ cruthachadh cothrom airson ‘làn-bhogadh’- a’ toirt cothrom do chloinn a bhith ag ionnsachadh, a’ tuigsinn agus a’ cleachdadh Gàidhlig fhad ’s a tha iad a’ faighinn cothrom air curraicealam a tha a rèir nam feumalachdan aca agus aig a bheil fòcas air ionnsachadh tro chluich agus gnàth-eòlasan fìor-bheatha. Feumaidh clann agus daoine òga ann an GME a bhith a’ faighinn làn-bhogaidh gu deireadh clas a trì gus deagh ghreim fhaighinn air a’ chànain.
Feumaidh sinn dèanamh cinnteach gum bi ITC àrd-chàileachdail aig a h-uile pàiste, a’ cumail taic ri leasachadh cloinne adhartach agus a’ cuideachadh clann gus na sgilean corporra, cognatach agus sòisealta aca a leasachadh.



A chionn ’s gum bi ionnsachadh tràth a’ tòiseachadh san dachaigh, feumaidh solar ITC tron Ghàidhlig a bhith air fhilleadh a-steach le taic do theaghlaichean, a’ toirt taic do phàrantan agus luchd-cùraim gus àrainneachd ionnsachaidh na dachaigh a mheudachadh agus a neartachadh. Faodaidh sinn cur ri seo tro na h-iomairtean làithreach againn mar eisimpleir, PlayTalkRead agus Bookbug le bhith a’ toirt seachad taic agus stuthan gus teaghlaichean agus luchd-cùram a chuideachadh gus bondachadh le an cuid chloinne agus gus an toiseach-beatha as fheàrr a thoirt dhaibh, agus beagan spòrs a bhith aca ag ionnsachadh na Gàidhlig aig an aon àm. Tha stadastaireachd nàiseanta a’ sealltainn dhuinn aig an ìre seo gu bheil 3,028 pàrantan a’ gabhail pàirt le 5,489 pàistean, 7,616 uile gu lèir a’ gabhail pàirt ann am Bookbug Gàidhlig.
Ach feumar deagh ITC tron Ghàidhlig a bhith ann a bharrachd air seo a bheir buannachd do gach duine-chloinne a tha a’ gabhail pàirt ann an seiseanan ionnsachaidh gnìomhach.


Solar 0-3 Faic Eàrr-ràdh A
Tha 80 buidhnean ITC ann aig an àm seo a tha a’ toirt seachad farsaingeachd de sheiseanan air feadh na h-Alba le Gàidhlig mar phàirt dhiubh. Tha Bòrd na Gàidhlig agus Comann nam Pàrant ag obair le Bunait Corra gus maoineachadh a thoirt do 40 buidheann gus cuideachadh le cosgaisean luchd-obrach, ghoireasan agus àrachais ma tha feum aca air.
Stadastaireachd bho Bhòrd na Gàidhlig
Tha cothroman ionnsachaidh ann am Foghlam tro Mheadhan na Gàidhlig (FtG) bho na Tràth-bliadhnaichean gu cothroman aig ìre fho-cheumnach agus iar-cheumnach. A’ tòiseachadh san dachaigh agus a’ gabhail a-steach cròileagain, buidhnean pàrant is pàiste, sgoiltean-àraich, bun-sgoiltean, àrd-sgoiltean, colaistean, oilthighean agus coimhearsnachdan, ’s e amas Plana Cànain Nàiseanta Gàidhlig 2018-23 a bhith a’ leudachadh agus a’ toirt piseach air foghlam is ionnsachadh na Gàidhlig aig gach ìre.
Bidh iomadh Ùghdarras Ionadail ann an Alba a’ toirt seachad FtG aig diofar ìrean airson clann aois 0-18. Anns a’ bhliadhna sgoile 2018-19 bha 1,078 (1,066 17/18) duine-cloinne ann an Alba ann an suidheachadh ITC tron Ghàidhlig, 3,467 (3,278 17/18) ann am foghlam bun-sgoile FtG agus bha 1,423 (1,251 17/18) sgoilearan san àrd-sgoil a’ dèanamh Gàidhlig do dh’fhileantaich no cuspairean àrd-sgoile eile tro mheadhan na Gàidhlig.
Sabhal Mòr Ostaig (SMO)

Tha Sabhal Mòr Ostaig air a bhith a’ feuchainn ri aghaidh a chur air feumalachdan na roinne agus tha e air cùrsaichean a chruthachadh: SVQ 3 Seirbheisean Sòisealta (Clann agus Òigridh) agus Preantasachd Bun-ìre (FA) ann an Seirbheisean Sòisealta (Clann agus Òigridh) aig ìre SCQF 6. Thèid an dà chùrsa seo a thoirt seachad tro mheadhan na Gàidhlig.

Tha an SVQ 3 ann an Seirbheisean Sòisealta (Clann agus Òigridh) aig SCQF Ìre 7 freagarrach airson daoine a tha ag obair aig an àm seo agus a tha ag iarraidh teisteanas foirmeil. Tha seo ag amas air daoine a tha nan cleachdaichean ann an suidheachaidhean nan tràth-bhliadhnaichean agus ann an cùram-còmhnaidh/cùram-latha airson clann is òigridh. Tha e na riatanas aig an SSSC gum bu chòir gach duine a tha ag obair san dreuchd seo a bhith ag obair a dh’ionnsaigh an teisteanais seo.

A’ Phreantasachd Bun-ìre (FA) ann an Seirbheisean Sòisealta (Clann agus Òigridh) aig ìre SCQF.
6. Tha an teisteanas seo airson clann ann an ÀS5 agus ÀS6. Nì sgoilearan Duais Adhartais Nàiseanta (NPA) aig SCQF Ìre 6. Tha seo a’ gabhail a-steach aonadan eòlais a tha a’ cumail taic ri sgoilearan gus tuigse a thogail air mar a bhios clann a’ fàs, ag ionnsachadh, agus air dìon chloinne. Nì iad cuideachd na ceithir Aonadan riatanach anns an SVQ2 ann an Seirbheisean Sòisealta (Clann agus Òigridh). Tha a’ Phreantasachd Bun-ìre air a dhèanamh suas den dà phàirt seo, cho math ri greis gnìomhachais a nithear ann an àrainneachd tro mheadhan na Gàidhlig.



Stòrlann Nàiseanta na Gàidhlig
Bidh Stòrlann a’ co-òrdanachadh, ag adhartachadh agus a’ cumail taic ri goireasan airson ionnsachadh Gàidhlig, aig gach aois agus aig gach ìre foghlaim ann an Alba. Tha obair Stòrlann aig cridhe cruthachadh deagh àrainneachd ionnsachaidh, com-pàirteachasan le pàrantan agus luchd-foghlaim le cuideam air brosnachadh deagh mhodalan com-pàirteachaidh bho bhreith air adhart.
Bidh tràth-ionnsachadh a’ tòiseachadh san dachaigh agus feumaidh ITC Gàidhlig a bhith co-fhillte le taic do theaghlaichean, a’ cumail taic ri pàrantan agus luchd-cùraim gus an àrainneachd ionnsachaidh san dachaigh a leasachadh is a bheartachadh. Air an adhbhar seo, cumaidh Stòrlann air le iomairtean làithreach, mar eisimpleir: Gaelic4parents; taic airson Ionnsachadh Proifeiseanta Leantainneach, stuthan ionnsachaidh cànain agus frèaman-obrach agus goireasan airson cleachdadh anns an roinn ITC.
Tha Stòrlann a’ cruthachadh goireas air-loidhne ùr airson cleachdadh ann an ionadan ITC agus ann an dachaighean. Bheir an goireas air-loidhne ‘Gàidhlig nan Òg’ pailteas de ghoireasan cuspaireil do phàrantan/luchd-cùraim agus cleachdaichean tràth-bhliadhnaichean gus cothroman a chruthachadh airson Gàidhlig a chleachdadh anns an dachaigh agus ann an suidheachaidhean tràth-bhliadhnaichean ann an dòigh fheumail agus spòrsail.
Tro dhòigh-obrach adhartach a thaobh structair, bheir Gàidhlig nan Òg taic an dà chuid do luchd-ionnsachaidh inbheach (a’ gabhail a-steach na feadhna a tha air ùr-thòiseachadh), pàrantan agus luchd-obrach nan tràth-bhliadhnaichean, san eadar-obrachadh làitheil le clann aois 0-5 agus air adhart gu solar FtG/FLI leantainneach.



MOLAIDHEAN
Bu chòir do dh’Ùghdarrasan Ionadail beachdachadh air ceist mu ionnsachadh tràth sa Ghàidhlig a chur ri co-chomhairle sam bith a nithear a thaobh leudachadh no lìbhrigeadh ITC sna sgìrean aca.
Nuair a dh’iarras Bòrd na Gàidhlig air Ùghdarras Ionadail Plana Gàidhlig ullachadh, gheibh e Amasan Àrd-ìre airson a’ Phlana sin. Nì am Bòrd cinnteach gum bi ITC mar phàirt de na h-Amasan Àrd-ire sin, a’ dèanamh cinnteach gu bheil Ùghdarrasan Ionadail a’ gabhail a-steach ITC na Gàidhlig anns na h-ìrean dealbhaidh air poileasaidh sam bith a bheir buaidh air an roinn.
Bu chòir do dh’Ùghdarrasan Ionadail beachdachadh air leudachadh air leasachaidhean ITC tron Ghàidhlig nuair a bhios iad ag ullachadh an tagraidhean gu Sgeama Tabhartasan Sònraichte airson na Gàidhlig agus Maoin Calpa na Gàidhlig aig Riaghaltas na h-Alba.
Bu chòir Ùghdarrasan Ionadail daoine aig a bheil Gàidhlig fhileanta bhon choimhearsnachd a chleachdadh gus cur ris a’ bhogadh Ghàidhlig anns an t-suidheachadh ITC.
Tha cothroman ann fo Phrògram Leasachadh an Sgioba-obrach Òig gus cuimseachadh air sgoilearan sna bliadhnaichean mu dheireadh san àrd-sgoil ann am FtG gus luchd-obrach a chuideachadh ann an suidheachaidhean ITC agus cuideachd a’ tabhann slighean dreuchdail sa Ghàidhlig dhaibh. Bu chòir do dh’Ùghdarrasan Ionadail na cothroman seo a mheudachadh.
Tha sinn ag aithneachadh cho mòr ’s a tha an obair gus na h-uairean leudaichte a lìbhrigeadh agus bu chòir dhan Ùghdarras Ionadail a bhith a’ cumail taic ri luchd-obrach a tha a’ stiùireadh seo gus dèanamh cinnteach gun tuig iad dè th’ ann an ITC Gàidhlig agus ciamar a tha e ag obair.
Tha dleastanas air Ùghdarrasan Ionadail fo Achd an Fhoghlaim (Alba) 2016 – Earrann 15 (6) gus: ‘A’ brosnachadh agus a’ cumail taic ri ionnsachadh agus foghlam tro mheadhan na Gàidhlig.’

Nuair a bhios ITC an dà chuid sa Ghàidhlig agus sa Bheurla a’ dol air adhart san aon ionad, feumaidh Ùghdarrasan Ionadail dèanamh cinnteach nach bi toirt a-steach nan 1140 uairean a thìde a’ toirt droch bhuaidh air làn-bhogadh taobh a-staigh an t-suidheachaidh FtG.


Feumalachdan Theaghlaichean
· Bu chòir cothrom a bhith aig teaghlaichean gus suidheachaidhean ITC ruigsinneach tro mheadhan na Gàidhlig a thaghadh airson an cuid chloinne a tha aig an ìre as àirde. Tha Riaghaltas na h-Alba air stiùireadh a sgrìobhadh airson pàrantan gus sealltainn dhaibh mar a thaghas iad ELC a tha a rèir nam feumalachdan aca. Gheibhear stiùireadh air làrach-lìn Parent Club.

· Feumar iomairtean ùra a chruthachadh a bhrosnaicheas teaghlaichean gus Gàidhlig a chleachdadh le an cuid chloinne.

· Bu chòir do theaghlaichean a bhith an dùil ri sùbailteachd anns an t-solar a bhios a rèir feumalachdan beatha an teaghlaich agus a bheir dhaibh cothrom a bhith ag obair, a’ trèanadh no ag ionnsachadh.

· Bu chòir cothrom a bhith aig teaghlaichean air ELC (3-4) anns a’ Ghàidhlig air prìs reusanta.


· Tha feum air slighean-ionnsachaidh airson ionnsachadh Gàidhlig a bhios a’ cumail suas ùidh agus com-pàirteachadh nam pàrantan.

EÀRR-RÀDH A


0-3 SOLAR
Tha 80 seiseanan Gàidhlig airson aois 0-3 a’ ruith air feadh na h-Alba airson pàrantan, luchd-cùraim, clann agus teaghlaichean ann an 17 ùghdarrasan Ionadail air feadh na h-Alba. Bidh a’ mhòr-chuid a’ biadhadh a-steach do sholarachadh ITC Gàidhlig airson clann aois 2-5 bliadhna agus an uair sin a’ gluasad air adhart gu Foghlam tro Mheadhan na Gàidhlig sa Bhun-sgoil.
Tha na buidhnean seo air an ruith le comataidhean saor-thoileach le taic bho luchd-obrach tràth-bhliadhnaichean aig Bòrd na Gàidhlig, oifigearan Chomann nam Pàrantan agus oifigearan aig ùghdarrasan ionadail. Tha luchd-obrach ann gus a’ chlann a chuideachadh gus an cànan a thogail tro dhòigh-obrach stèidhichte air cluich: òrain, rannan, geamannan, sgeulachdan ealain is làmh-cheàrdan. Bidh clann a’ fàs cleachdte ri bhith a’ cluinntinn agus a’ bruidhinn a' chànain gach latha, tro ghnìomhan stèidhichte air cluich a bhios a’ toirt misneachd dhaibh le bhith a’ cleachdadh a’ chànain. Gheibh clann cothrom a bhith a’ cluich le clann den aois aca fhèin agus fàsaidh iad nas misneachaile agus iad a’ cluinntinn agus a’ cleachdadh barrachd Gàidhlig. Bidh an fheadhainn aig nach eil Gàidhlig a’ togail sgilean gu luath a tha toirt cothrom aca Gàidhlig a chleachdadh sna seiseanan. Tha na seiseanan seo a’ còrdadh gu mòr ri teaghlaichean agus nì iad cinnteach gum bi tòrr chothroman matha aig clann gus Gàidhlig a chluinntinn is a chleachdadh.
Aig an àm seo, tha 108 luchd-obrach ag obair le sgioba Tràth-bhliadhnaichean Bhòrd na Gàidhlig ann am buidhnean saor-thoileach aois 0-3 air feadh na h-Alba. Tha measgachadh de dhaoine aig a bheil Gàidhlig fhileanta agus daoine a tha ag ionnsachadh taobh a-staigh seiseanan agus iad a’ cumail taic ri pàrantan, clann agus teaghlaichean ann a bhith ag ionnsachadh agus a’ cleachdadh na Gàidhlig an dà chuid ann an seiseanan agus anns an dachaigh.
Feumaidh seo a bhith math airson gach pàiste agus teaghlach. Tha seo a’ gabhail a-steach a bhith a’ toirt taic do leasachadh chloinne adhartach, a bhith a’ cuideachadh clann gus na sgilean corporra, cognatach agus sòisealta a thoirt air adhart, agus a bhith a’ cur ris na cothroman gus Gàidhlig ionnsachadh ann an suidheachaidhean 0-3, gus an cluinn a’ chlann a’ Ghàidhlig nas trice.

 (
“Tha 
Comhairle mu Fhoghlam Gàidhlig
 aig Foghlam Alba 
(gu sònraichte caibideil 7), cho math ri 
Building the
 
Ambition,
 
(gu sònraichte caibideil 6 agus 7), a’ toirt oide-eòlas èifeachdach do luchd-cleachdaidh airson tràth-ionnsachadh ann am FtG.
Ma tha sinn airson a’ bheàrn coileanaidh a dhùnadh ann am FtG, feumaidh sinn aithneachadh gu bheil buannachdan tràth ann bho làn-bhogadh làidir mar phàirt dedh’ionnsachadh tràth agus cùram-chloinne. Ma tha sin gu bhith a’ tachairt, feumaidh clann a bhith a’ cluinntinn agus a’ tuigsinn Gàidhlig fhìor fhileanta thairis air farsaingeachd de cho-theacsan cluich. Tha eadar-obraichean math agus tric bho luchd-obrach nam prìomh dhràibhearan ann a bhith a’ toirt clann do dh’fhileantachd a chionn ’s gum bi iad a’ brosnachadh ionnsachadh a tha cruthachail, sgrùdach agus rannsachail."
(Joan Esson, Neach-sgrùdaidh na Banrigh agus Prìomh Oifigear airson sgrùdadh air Foghlam tro Meadhan na Gàidhlig, An t-Iuchar 2017.)
)







A chionn ’s gum bi tràth-ionnsachadh a’ tòiseachadh ro bhreith, agus a’ tòiseachadh san dachaigh, feumaidh ITC Gàidhlig a bhith co-fhillte le taic do theaghlaichean, a’ cumail taic ri pàrantan agus luchd-cùraim gus an àrainneachd ionnsachaidh san dachaigh a leasachadh is a bheartachadh. Is urrainn dhuinn cur ri seo tro na h-iomairtean làithreach againn mar eisimpleir, Gaelic4parents, Go Gaelic, Play, Talk, Read agus seiseanan agus goireasan Bookbug Gàidhlig.



Feumalachdan Chloinne
· Bu chòir do chloinn a bhith sàbhailte, fallain, soirbheachail, air an àrach, air am meas agus air an gabhail a-steach.

· Bu chòir clann aithneachadh mar daoine fa leth a tha comasach.

· Bu chòir ionnsachadh na cloinne a bhith gnìomhach, freagairteach agus iomlanach.

· Feumar taic a thoir do chloinn gus an urrainn dhaibh a bhith cho math ’s as urrainn le còir a bhith a’ tòiseachadh agus a’ stiùireadh an ionnsachaidh fhèin. Le bhith a’ cur ri cùisean gu gnìomhach agus a bhith a’ dèanamh cho-dhùnaidhean ann an cùisean a bheir buaidh orra, nì iad cinnteach gur e daoine coileanta a th’ annta bhon fhìor thoiseach.

· Tha còir aig clann a bhith a’ cluich agus ag ionnsachadh – mar a tha air a chur an cèill ann an earrann 31(1) de Chùmhnant nan Dùthchannan Aonaichte air Còraichean Chloinne.

EÀRR-RÀDH


Comann nam Pàrant
’S e Comann nam Pàrant (CnP) a’ bhuidheann nàiseanta a bhios a’ toirt comhairle agus taic do phàrantan/luchd-cùraim nan sgoilearan ann am foghlam tron Ghàidhlig (FtG).
Tha Comann nam Pàrant a tha na lìonra de bhuidhnean ionadail le buidheann nàiseanta, a’ riochdachadh leas nam pàrantan aig a bheil clann ann am foghlam tro mheadhan na Gàidhlig bho ìre na bun-sgoile gu ìre na h-àrd-sgoile. ’S e am prìomh amas aig a h-uile buidheann CnP a bhith "a’ brosnachadh agus a’ cumail taic ri stèidheachadh agus glèidheadh foghlam tro mheadhan na Gàidhlig."
Ann an siostam foghlaim sam bith, tha àite ro chudromach aig pàrantan agus tha an dreuchd seo air leth cudromach a thaobh na Gàidhlig oir is ann mar thoradh air oidhirpean phàrantan a thòisich FtG ann an 1985 agus tha e fhathast fìor gum bi a’ mhòr-chuid de sholarachadh ùr mar fhreagairt air iarrtas phàrantan.
Tha dleastanas cudromach aig CnP ann a bhith a’ brosnachadh FtG do theaghlaichean agus a bhith a’ brosnachadh com-pàirteachadh agus iarrtas nam pàrantan. Cuiridh tòrr theaghlaichean eòlas air a’ Ghàidhlig an toiseach nuair a bhios clann aois 0-3 aig pàrantan/luchd-cùraim, agus tha e aig an ìre seo gu sònraichte a tha àite aig CnP gus dèanamh cinnteach gum faigh pàrantan fiosrachadh ceart mu gach taobh de FtG. Bithear a’ brosnachadh theaghlaichean gus feum a dhèanamh air a’ chòir aca air ionnsachadh tràth reachdail ann an suidheachaidhean tro mheadhan na Gàidhlig mar ullachadh airson foghlam tro mheadhan na Gàidhlig anns a’ bhun-sgoil.
Tha làrach-lìn aig CnP le fiosrachadh air FtG agus mu bhith a’ cleachdadh na Gàidhlig ann an dachaighean agus coimhearsnachdan, cho math ri goireasan eile. Bidh a’ bhuidheann a’ sgaoileadh fiosrachadh tro na meadhanan sòisealta cuideachd.
www.parant.org.uk www.facebook.com/ComannNamParant
Tha buidhnean CnP nan deagh dhòigh do dh’ùghdarrasan Ionadail agus do bhuidhnean eile a bhith a’ com-pàirteachadh le pàrantan FtG. Tha oifigearan leasachaidh aig a’ bhuidhinn, air am maoineachadh le Bòrd na Gàidhlig, a tha gu mòr airson co-obrachadh le ùghdarrasan Ionadail agus buidhnean eile gus solar FtG a chur air adhart.
Airson barrachd fiosrachaidh mu Chomann nam Pàrant, cuir fios gu Magaidh Wentworth magaidh@cnag.org



FOILLSEACHAIDHEAN ITC
A Blueprint for 2020: The Expansion of Early Learning and Childcare in Scotland - 2017–18 Action Plan

A Blueprint for 2020: Early Learning and Childcare Expansion Planning Guidance for Local Authorities

A Blueprint for 2020: The Expansion of Early Learning and Childcare in Scotland – Next Steps - Analysis Report

A Blueprint for 2020: Expansion of Early Learning and Childcare Consultation

Out to Play; practical guidance for creating outdoor play experiences in early learning and childcare

The Growing Up in Scotland study report 'Growing Up in Scotland: Changes in Language Ability over the Primary School Years'.


LÀRAICHEAN-LÌN BUNTAINNEACH

Làrach-lìn Parent Club

UNCRC – goireasan Gàidhlig

Foghlam Alba – Ionnsachadh tràth agus Cùram-chloinne

Parentzone

Comhairle mu Fhoghlam Gàidhlig

Stiùireadh Reachdail airson Foghlam Gàidhlig

Comann nam Pàrant

Stòrlann Nàiseanta na Gàidhlig

Sabhal Mòr Ostaig


MODALAN SEIRBHEIS

Funding follows the child and the national standard for early learning and childcare providers: transition options guidance on contracting

Funding follows the child and the national standard for early learning and childcare providers: guidance for setting sustainable rates from August 2020

Funding follows the child and the national standard for early learning and childcare providers: guidance on criteria 7 - business sustainability

ELC providers: delivery support plan

Funding Follows the Child and the National Standard for early learning and childcare providers: Principles and practice

Funding follows the child and the national standard for early learning and childcare providers: operating guidance

Funding follows the child and the national standard for early learning and childcare providers: guidance for local authorities

Early learning and childcare service model for 2020: consultation analysis
